
Heinrich von Hattenberg beurkundet, dass Kloster Weingarten ihm seine
Ausschreitungen gegen die Giiter in Heinrichsried unter gewissen
Bedingungen vergeben habe.

Weingarten, 1283. August 16.

Universis presentes litteras inspecturis Hainricus de Hattenberge! notitiam
geste rei. Cum venerabiles abbas et conventus monasterii in Wingarten pro
dampnis et iniuriis ut asserunt a me sibi illatis in bonis Hainrichsriet? me tra-
xissent in causam, magis de eorum benivolentia, quam de mea excusatione
confidens ipsos accessi omnium excessuum meorum remissionem plenariam
impetrando, hac tamen michi adiecta pena, ut, si unquam impediendo eos
in locatione vel mutatione villici vel coloni aut censum precipiendo vel her-
bergis stiuris exquisitis exactionibus ducatibus iustum et antiquum ius advo-
caticium excedendo dictam culpam intravero, dimissa cum novis concreta in
pristinam revocabuntur actionem, si premonitus infra mensem excessum non
curavero congrue corrigendum. Ut autem antehabita serventur inconcussa,
presentes sigillorum venerabilis domini abbatis sanctorum Udalrici et Afre
Augustensium, domini prepositi de Walse, Marquardi de Kemenata avunculi
mei et proprii sigilli ipsis tradidi munimine roboratas. Huius rei testes sunt:
predictus prepositus de Walse, Marquardus iunior de Kemenata, Conradus
de Haselach miles, H. dictus Horshenberg, H. de Kronburg, Conradus de
Tenfridingen et alii quam plures fide digni.

Acta sunt hec apud Wingarten anno domini millesimo ducentesimo octuage-
simo tertio, XVII. kalendas Septembris, indictione XI.

Nach dem Kopialbuch des Klosters Weingarten, sign. Kustoreibuch, aus dem 15.
Jahrhundert, fol. 77 a.

! Abgegangene Burg bei Breitenbrunn, MN.
2Heinrichsried, abgegangen bei Reitenbuch, Fischach, A.

